
Marukirwe ehurongwa hwekupa hunyanzvi kwakadzama
Aya mazano ekupa hunyanzvi kwakadzama. 
1. Chidzidzwa chimwe chete chinoitwa nevanhurume kana vanhukadzi
 
Patsanura vanhurume nevanhukadzi uvaise muzvidzidzwa mavanopiwa hunyanzvi. Izvi zvinopa mikana yakaenzana kumararamiro nenzvimbo zvakasiyana panoitwa nhaurwa dzine chekuita nehunhukadzi kana hunhurume zvakasununguka.
 
2. Zviitwa muchipoka chidiki
Patsanura vadzidzi uvaise muzvipoka zvidiki zvine vanhu vasingapfuuri vatanhatu. Vape murairidzi mumwe anoshanda nechipoka chimwe nechimwe. Izvi zvinoita kuti vadzidzi vakwanise kudzidza vachishandisa nharembozha uye vachidzidza vachibatsirana nevamwe vavo. 

3. Mapoka anoenderana nedanho reunyanzvi 
Fananidza hunyanzvi hwevadzidzi, vari mumapoka uchiona kuti vane ruzivo kana kuti vari padanho rehunyanzvi rakafanana. Zvakakosha zvikuru kuti vadzidzi vave padano rimwe chete rehunyanzvi nevose vari muboka rimwe navo, kuitira kuti vasazvitarisira pasi uye vafarire zvavanenge vachiita. Sununguka kuisa vadzidzi mumapoka akasiyana-siyana, apo panotanga chidzidzwa, kana zvichinge zvaonekwa kuti vadzidzi vane hunyanzvi huri pamatanho akasiyana neevamwe vari muboka rimwe navo.

4. Michina yavanoshandisa vari pamwe chete
Kana vadzidzi vasina nharembozha dzavo pachavo dzekushandisa, vawanise nharembozha idzi, dzinge dzakaiswa masaisai nechekare. Ona kuti nharembozha idzi dzakafanana (semuenzaniso, dzinoshanda zvakafanana) uye mabasa adzinogona kuita ange akafananawo. Izvi zvinoitirwa kuti vose vatevedze matanho akafanana mukudzidza kwavo uye panhevedzo dzemaitirwo ezvavachaita pane zvine chekuita nekubata masaisai kana kugoverana zivo. Pamaitiro akafanira, tinokurudzira vadzidzi kuti vange vasingapfuuri vatatu panharembozha imwe neimwe.
Chenjedzo kuvadzidzi 
Tanga nezvisina kunyanya kukosha  
Kunyange mudzidzi ane ruzivo nemamwe mashandiro eindaneti, anotovawo nezvimwe zvaanenge asinganyanyi kuzivawo. 
Ita kuti zvireruke 
Ipa tsananguro pfupi isina kuoma.
Ngazvienderane nezvinotarisirwa 
Shandisa zvinoenderana netarisiro yevadzidzi kuti varambe vane chidokwa-dokwa. 
Kurudzirai kudzidza vachiita 
Onai kuti vadzidzi vanodzidza vachitoshandisa nharembozha dzacho.
Yemura zvinoitwa nevadzidzi 
Ratidza ruyemuro rwezvinoitwa nevadzidzi uchivakurudzira. Zvitupa zvinogona kupiwa vadzidzi kana zvirizvo zvinotarisirwa pahurongwa hwezvidzidzo zvenyu. 
Tauriranani nekuita zvese pamwe chete nevadzidzi 
Kurudzirai kutaurirana pakati pevadzidzi nemudzidzisi.
Mashandisirwe ehwaro hwekupa hunyanzvi kwakadzama
Uhu hurongwa hwekupa hunyanzvi kwakadzama kwakanangana nevadzidzisi vanoita chidzidzwa chine mamineti ari pakati pe 45 ne60. 
 Chidzidzwa chine zvikamu zvina zvemamineti ari pakati pe 45 ne60. Chinotanga nenhanganyaya, kotevera zvikamu zvishanu zvekudzidza, zvinobata musoro mumwe: WhatsApp, YouTube, Google, Wikipedia kana Facebook.
 Kudzivirira kukwapwa kwemashoko ako uyewo nyaya dzemitengo yacho zvinotaurwa nezvazvo muchidzidzwa chimwe nechimwe. 
Kunyange kupihwa kwehunyanzvi uku kwakarukwa nenzira yekuti chidzidzwa chimwe nechimwe chinotoredzera kubva kune chakapfuura, chimwe nechimwe chidzidzwa chinogona kumira choga. Izvi zvinoreva kuti munogona kusarudza chidzidzwa chamunoda kuita nevadzidzi venyu, zvichienderana nezvavanotarisira. Kana musingakwanisi kushandisa YouTube munzvimbo yenyu, zvichienderana nenyaya dzemasaisai, munogona kudarikira dzidziso yehunyanzvi uhu moita zvimwe zvine chekuita nekunzwa nekuona zvisingashandisi dhata rakawanda. 
Kupa hunyanzvi hwakadzama kune zviitwa zvakakosha zvina: 
Tsanangudzo. Tsanangudzo pfupi kuparura kukosha kwezvinoitwa panharemboza. 
Chiitwa. Kudzidza vachitekenya nharembozha.
Nhaurirano. Kukurudzira vadzidzi kuti vaone hukoshi hwazvo muhupenyu hwavo.
Dzokororo yezvadzidzwa nepapfupi. Kusimbisa zvidzidzwa zvehunyanzvi hwese hunopiwa mune chimwe nechimwe chidzidzo.

